
ANM laksana program Arkib Komuniti

kumpul khazanah warisan negara
Bernama

Februari 20, 2024 14:44 MYT

Aaron berkata, menerusi program berkenaan, Kementerian Perpaduan akan berusaha

mengumpulkan semua dokumen dan bahan berkaitan sejarah negara untuk disimpan di ANM. -

Gambar fail

MELAKA: Arkib Negara Malaysia (ANM) akan melaksanakan program 'Arkib Komuniti' iaitu

sebahagian daripada usaha jabatan itu untuk 'Memasyarakatkan Arkib' bagi memperkasakan

peranan masyarakat dalam memelihara khazanah warisan negara.

Menteri Perpaduan Negara Datuk Aaron Ago Dagang berkata menerusi program berkenaan,

pihaknya akan berusaha mengumpulkan semua dokumen dan bahan berkaitan sejarah

negara untuk disimpan di ANM.

"Itu hasrat baharu kita sebab banyak sejarah dan peristiwa di peringkat komuniti yang dari

dulu sebelum merdeka, masa penjajahan British dan sebagainya masih tak dapat dikumpul

dengan begitu banyak.

"Kita akan berusaha sebaik mungkin untuk mengumpulkan sebanyak-banyaknya (bahan)

sejarah daripada tokoh-tokoh, individu dan komuniti untuk dibawa kepada Arkib (ANM) dan

disimpan dan akan menjadi bahan rujukan pada masa depan," katanya.

Beliau berkata demikian kepada pemberita selepas merasmikan Wacana Ilmu Sempena

Peristiwa Pengisytiharan Tarikh Kemerdekaan Persekutuan Tanah Melayu 1956 dan

Pelancaran Buku KarTunku 1957-1963: Lakaran Eksklusif Bapa Kemerdekaan, Bapa

Malaysia di Memorial Pengisytiharan Kemerdekaan di sini hari ini.

Hadir sama Timbalannya Senator K Saraswathy serta Exco Kesihatan, Sumber Manusia dan

Perpaduan negeri Ngwe Hee Sem.

Dalam pada itu, Aaron berkata ANM juga sentiasa berusaha membawa balik bahan-bahan

berkaitan sejarah negara yang berada di luar negara agar boleh disimpan sebagai khazanah

negara.

"Arkib sentiasa buat kunjungan ke luar negara, cuma mungkin yang jadi kekangan adalah

bajet kita tapi setakat ini semuanya baik," katanya.

-- BERNAMA

#Arkib Negara Malaysia #anm #arkib komuniti #khazanah warisan negara

#Aaron Ago Dagang

Konvensyen bahasa kolokial dilaksana

tahun depan
Astro AWANI

Oktober 30, 2023 04:45 MYT

Lawatan secara maya untuk mendalami

sejarah negara dengan e-Negarawan -

Aaron

Astro AWANI

Julai 7, 2023 00:43 MYT

Kementerian Perpaduan Negara menerusi ANM merancang melaksanakan konvensyen

bahasa kolokial bagi mengumpulkan data berhubung bahasa berkenaan pada tahun

hadapan.
BACA BERITA PENUH

Rakyat Malaysia kini boleh mendalami sejarah negara menerusi Eksplorasi Negarawan atau

e-Negarawan tanpa perlu pergi ke Arkib Memorial.
BACA BERITA PENUH

Ubah fakta sejarah perbuatan jenayah

intelek, keilmuan - Sultan Nazrin
Astro AWANI

Oktober 1, 2020 10:57 MYT

Tindakan mengubah fakta sejarah merupakan perbuatan tidak adil dan satu perlakuan

jenayah intelek serta jenayah keilmuan yang menafikan hak generasi akan datang untuk

memperoleh fakta sebenar, demikia
BACA BERITA PENUH

